
ПРЕЗИДЕНТ ТАБРИКЛАДИ
Қасим-Жўмарт Тўқаев ХХХI Бутунжаҳон қишки 

Универсиадасида муваффақиятли иштирок этган Қо-
зоғистон талабалар жамоасини табриклади.

– Сизнинг ёрқин ғалабаларингиз барча мухлисларга 
катта қувонч бағишлади. Бутунжаҳон қишки Универсиа-
да ўйинларида маҳорат ва ғалабага интилишнинг ўзига 
хос намунасини кўрсатдингиз. Ёшларимиз нуфузли му-
собақада юрт ишончини оқлаб, олтин, кумуш ва бронза 
медалларини қўлга киритди. Спортчиларимизнинг бун-
дай юксак натижаларга эришишида мураббийларимиз-
нинг ҳиссаси салмоқли. Мамлакатимизда оммавий ва 
болалар спортини ривожлантириш учун барча шароит 
яратилмоқда. Жамоамизнинг Универсиададаги ажойиб 
ўйинлари минглаб ёшларни руҳлантириб, ғалаба сари 
бошлаши аниқ, – дейилади табрик мактубида.

ШАҲМАТ � ЗАКОВАТЛИЛАР 
ЎЙИНИ 

Давлат раҳбари Қозоғистон шаҳмат федерацияси 
президенти Тимур Турловни қабул қилди.

Учрашувда мамлакатда шаҳматни ривожлантириш 
масалалари муҳокама қилинди. Қасим-Жўмарт Тўқаевга 
яқинда халқаро шаҳмат федерацияси (FIDE) томонидан 
ташкил этилган халқаро мусобақалар натижалари ҳақи-
да маълумот берилди.

Тимур Турлов федерациянинг келажак режаси ҳақида 
фикр юритди. 

Президентга жорий йил 1 апрелдан 1 майга қадар 
Астанада ўтадиган шаҳмат бўйича жаҳон чемпионлиги 
унвони учун мусобақа ҳақида маълумот берилди.

Қасим-Жўмарт Тўқаев мамлакат спортчиларининг 
халқаро миқёсда ўтказилган мусобақалардаги ютуқла-
рини юксак баҳолади. Унинг сўзларига кўра, мамлакат-
даги энг яхши шаҳматчилар иштирокида йирик мусоба-
қалар ташкил этиш болалар ва ёшлар ўртасида ушбу 
спорт турининг оммавийлигини оширади.

                    
  Akorda.kz.

-бет -бет -бет

Вилоят ижтимоий-сиёсий газетаси

Вилоят ижтимоий-сиёсий газетаси

Қозоғистон Республикаси Президентининг 2022 
йил 3 мартдаги 826-сонли “Ҳокимларнинг аҳоли би-
лан учрашувларини ўтказиш тўғрисида”ги Фармо-
нининг ижроси доирасида Туркистон вилояти ҳоки-
ми Дархан Амангелдиули Сатибалдининг Туркистон 
шаҳри аҳолиси билан учрашуви 2023 йил 1 февраль 
куни соат 15.00да, шахсий қабули соат 16.00да “Ақ-
жайиқ” мусиқа мактабида (Ўтрор к/т, 19-бино) ўти-
шини маълум қиламиз.

Вилоят ҳокимининг шахсий қабулига аввалдан 
ёзилиш учун 8(72533) 5-98-99 алоқа телефони ҳамда 
t.akimat@ ontustik.gov.kz электрон почтаси орқали 
2023 йил 31 январгача соат 9.00дан 19.00 оралиғида 
(тушки танаффус соат 13.00-15.00гача) амалга оши-
рилади.

Тегишли ташкилотларнинг иштирокини таъмин-
лаш ҳамда бевосита алоқа ўрнатиш мақсадида ариза 
берувчининг исми-шарифи, савол мазмуни, манзилгоҳ, 
алоқа телефони ҳамда электрон почта (бор бўлса) 
аниқ кўрсатилиши керак.

ТУРКИСТОН ШАҲРИ 
АҲОЛИСИ ДИҚҚАТИГА!

ТУРКИСТОН ВИЛОЯТИ АҲОЛИСИ ДИҚҚАТИГА!

Қозоғистон Республикаси Президентининг 
2022 йил 3 мартдаги 826-сонли “Ҳокимларнинг 
аҳоли билан учрашувларини ўтказиш тўғри-
сида”ги Фармонининг ижроси доирасида Тур-
кистон вилояти ҳокими Дархан Амангелдиули 
Сатибалдининг Кентов шаҳри аҳолиси билан 
учрашуви 2023 йил 3 февраль куни соат 11.00да 
Кентов шаҳридаги Маданият саройида ўтади.

Шунингдек, вилоят ҳокимининг шахсий қабу-
ли 2023 йил 3 февраль куни соат 12.00да Кентов 
шаҳридаги Маданият саройида ўтади.

Туркистон вилояти ҳокими Дархан Амангел-
диули Сатибалдининг Саврон тумани аҳолиси 
билан учрашуви 2023 йил 3 февраль куни соат 
16.00да Чўрноқ қишлоғидаги «Чўрноқ» ўрта мак-
таби биносида ўтади.

Шунингдек, вилоят ҳокимининг шахсий қабу-
ли 2023 йил 3 февраль куни соат 17.00да Чўрноқ 
қишлоғидаги Саврон туман ҳокимлиги биносида 
ўтади.

В и л о я т  ҳ о к и м и н и н г 
шахсий қабулига аввалдан 
ёзилиш учун 8(72533) 5-98-
99 алоқа телефони ҳам-
да t.akimat@ontustik.gov.kz 
электрон почтаси орқа-
ли 2023 йил 2 февралгача 
соат 9.00дан 19.00 оралиғи-
да (тушки танаффус соат 
13.00 -15 .00гача) амалга 
оширилади.

Тегишли ташкилотлар-
нинг иштирокини таъмин-
лаш ҳамда бевосита алоқа 
ўрнатиш мақсадида ариза 
берувчининг исми-шарифи, 
савол мазмуни, манзилгоҳ, 
алоқа телефони ҳамда 
электрон почта (бор бўлса) 
аниқ кўрсатилиши керак.

ҚР Бош вазири Алихан Смаилов Қо-
зоғистон иқтисодиётини монополиядан 
чиқариш бўйича комиссиянинг навбат-
даги йиғилишини ўтказди.

Муҳокамаларда марказий давлат ор-
ганлари, Бош прокуратура, Коррупцияга 
қарши кураш хизмати, Молиявий мони-
торинг агентлиги, «Самұрық-Қазына» 
жамғармаси ва бошқалар раҳбарлари 
иштирок этди.

Комиссия аъзолари темир йўл инф-
ратузилмаси, иссиқлик энергетика маж-
муаси, шунингдек, нефтни қайта ишлаш 
заводлари фаолиятига тааллуқли бир 
қатор корхоналарнинг айрим активларини 
давлат тасарруфига қайтариш масалала-
рини кўриб чиқди.

Бош вазир, мутасадди ҳукумат идора-
ларига ушбу йўналишда фаол иш олиб 
боришни топширди.

Учрашув давомида қатор хусусий ком-
паниялар эгаларидан 145та темир йўл-
ларни республика мулкига ўтказиш юзаси-
дан таклифлар киритилгани айтилди. Бош 
вазир ушбу чора-тадбирларни қисқа муд-
дат ичида амалга оширишни топширди.

Муҳокама якунларига кўра, Бош вазир 
комиссия томонидан қабул қилинган қа-
рорларни амалга ошириш юзасидан барча 
зарур ҳуқуқий ва ташкилий чора-тадбир-
ларни ишлаб чиқиш бўйича топшириқ 
берди.

                                    
 24 kz.

��Президент

ХОРИЖИЙ АВТОМОБИЛЛАР 
УЧУН ИЛОВА

E-Gov.kz портали ва E-Gov Mobile мобил 
иловасида хориждан олиб келинган автот-
ранспорт воситаларини қонунийлаштириш 
хизмати ишга туширилди, дея хабар беради 
«Миллий ахборот технологиялари» ҲЖнинг 
матбуот хизмати.

Хизмат жисмоний шахслар учун 2023 йил 23 
январдан 1 июлгача кўрсатилади.

ҚР Ҳукуматининг 2023 йил 11 январдаги 
13-сонли қарорига мувофиқ, Қозоғистон фуқаро-
лари Қозоғистон Республикасига 2022 йил 1 сен-
тябргача олиб келинган автомобилларни Е-Gov.
kz порталининг «Автомобилни қонунийлаштириш 
бўйича текширув» номли янги хизмат орқали 
қонунийлаштириши мумкин. Янги хизмат фақат 
электрон ариза учун мўлжалланган.

ЭНЕРГИЯ ХАВФСИЗЛИГИ 
СОҲАСИДАГИ ҲАМКОРЛИК  

МУҲОКАМА ҚИЛИНДИ
Қозоғистон Республикаси Президентининг 

халқаро ҳамкорлик бўйича махсус вакили Ер-
жан Қазихан Вашингтонда миллий хавфсизлик 
бўйича маслаҳатчи Жейк Салливан билан уч-
рашди.

Учрашувда АҚШ ва Қозоғистон БМТ Низоми 
тамойилларини, жумладан, барча давлатларнинг 
суверенитети ва ҳудудий яхлитлигини қўллаб-
қувватлашини тасдиқлади.

Шунингдек, томонлар икки давлат ўртасидаги 
стратегик шериклик ва энергия хавфсизлиги каби 
муҳим икки томонлама ва минтақавий масала-
лар бўйича ҳамкорликни муҳокама қилдилар. 
Америка томони АҚШ Президенти Қасим-Жўмарт 
Тўқаевнинг Қозоғистонда давлат бошқаруви 
шаффофлиги ва ҳисобдорлигини оширишга қара-
тилган саъй-ҳаракатларини қўллаб-қувватлаши-
ни таъкидлади.

Эслатиб ўтамиз, биринчи учрашув 2022 йил 
апрель ойида Астана шаҳрида ўтган. Томонлар 
Қозоғистонда фуқаролик жамиятини ривожлан-
тириш, диний эркинликлар, суд-ҳуқуқ тизимини 
мустаҳкамлаш ва сиёсий ислоҳотларга оид кенг 
кўламли масалаларни муҳокама қилган эдилар.

АСТАНАДА БАДИИЙ 
КЎРГАЗМА   

Астана шаҳрида қозоғистонлик рассомлар 
ижодига бағишланган кўргазма очилди.

Унда Қозоғистоннинг турли шаҳарларидан кел-
ган муаллифларнинг жами 20та сурати намойиш 
этилди.

Тадбир «Artbaza» марказида 28 январга қадар 
давом этади.

 24.kz.

ПРЕЗИДЕНТ ҚАСИМ-ЖЎМАРТ ТЎҚАЕВ 
СЕНАТ ДЕПУТАТЛАРИНИ ТАЙИНЛАШ 

ТЎҒРИСИДАГИ ФАРМОННИ 
ИМЗОЛАДИ

Давлат раҳбари Парламент Сенатининг депутатла-
ри этиб тайинлаш тўғрисида қарор қабул қилди:

Асанов Жақип Қажманули;
Ашимбаев Маулен Сагатханули (қайта тайинланди);
Жусип Нуртўре Байтелесули (қайта тайинланди);
Қалтаева Ляззат Молдабекқизи (қайта тайинланди);
Шакиров Асқар Ўразалиули (қайта тайинланди).
Президентнинг алоҳида Фармони билан Қозоғис-

тон халқи Ассамблеясидан қуйидаги Сенат депутат-
лари тайинланди:

Болгерт Евгений Андреевич;
Қўзиев Зокиржон Пирмуҳамедович;
Ниязова Нурия Исмагилқизи;
Сотволдиев Алишер Ғофуржон ўғли;
Шиповских Геннадий Геннадиевич.
Фармонлар имзоланган кундан бошлаб кучга кирди.
2022 йил июнь ойида Қозоғистон Конституциясига 

ўзгартиришлар республика референдумида қабул қи-
линган эди. Энди Президент Сенатнинг 10 нафар депу-
татини (15 нафар  ўрнига) тайинлади, улардан беш нафа-
ри Қозоғистон халқи Ассамблеясининг тавсияси билан 
танлаб олинди.

Akorda.kz.             

ҚР Президенти Қарорига мувофиқ, ҳам-
касбимиз – “Жанубий Қозоғистон” вилоят 
ижтимоий-сиёсий газетаси Директор-Бош му-
ҳаррири Алишер Ғофуржон ўғли Сотволдиев 
ҚР Парламенти Сенатининг депутати этиб та-
йинланди. 

Нашримизнинг собиқ бош муҳаррирлари Со-
биржон Юсуфалиев бошлаган, Фахриддин Қора-
тоев давом эттирган анъана бардавом бўлавер-
син. 

А. Сотволдиевнинг қозоғистонлик ўзбеклардан 
чиққан биринчи сенатор сифатидаги фаолиятига 
муваффақиятлар тилаймиз.

 ТАҲРИРИЯТ.

Президент Қасим-Жўмарт Тўқаев Саха (Ёқу-
тистон) Республикаси раҳбари Айсен Нико-
лаевни қабул қилди.

Учрашувда Қозоғистон ва Саха Республикаси 
ўртасида савдо-иқтисодий, илмий, маданий-гу-
манитар, шунингдек, рақамлаштириш соҳаларида 
ўзаро манфаатли ҳамкорликни ривожлантириш 
истиқболлари муҳокама қилинди.

Давлат раҳбари минтақалараро фаол ҳамкор-
лик ўзаро савдо кўрсаткичларига ижобий таъсир 
кўрсатганини таъкидлади. Президентнинг таъкид-
лашича, минтақалараро товар айирбошлаш ҳажми 
сезиларли даражада ошди. Қозоғистон савдо ало-
қаларини янада чуқурлаштиришдан манфаатдор.

Қасим-Жўмарт Тўқаев Қозоғистон ва Саха Рес-
публикасини чуқур тарихий ва маданий-гуманитар 
алоқалар боғлаб туришини таъкидлаб, ҳамкорлик-
ни кенгайтиришга алоҳида эътибор қаратишини 
таъкидлади.

Учрашувда Айсен Николаев Саха мамлакати 
Қозоғистон компаниялари билан саноат маҳсулот-
лари, минерал захиралар ва заргарлик буюмлари 
соҳаларида савдо қилишга тайёрлигини билдир-
ди. Бундан ташқари, Ёқутистон рақамли техноло-
гиялар, саноат ва кинематография йўналишида 
алоқалар ўрнатиш ниятида.

Akorda.kz.

ҚОЗОҒИСТОН!ЁҚУТИСТОН 
САВДО АЛОҚАЛАРИ РИВОЖЛАНАДИ

НЕФТЬ ВА ГАЗ ИНШООТЛАРИ 
ДАВЛАТ МУЛКИГА АЙЛАНАДИ

��Табриклаймиз!

ҲАМКАСБИМИЗ � 
СЕНАТ ДЕПУТАТИ

МАЖЛИС САЙЛОВИДА 
12 МИЛЛИОНГА ЯҚИН 
ФУҚАРО ОВОЗ БЕРАДИ

КЎМИР САВДОСИГА
НАЗОРАТ 
КУЧАЙТИРИЛАДИ

ОНАМДАН 
ҚОЛГАН 
ЁДГОРИМ

Янги Қозоғистонни бирга қурамиз

Қозоғистон ва АҚШ инсон ҳуқуқлари бўйича Мулоқотнинг навбатдаги учрашувини ўтказди.

Туркистон вилояти ҳокимининг 
девони мажлисида иситиш мавсу-
ми ва ёқилғи таъминотидаги муҳим 
масалалар муҳокама қилинди. Ви-
лоят ҳокими Дархан Сатибалди кў-
мир ташишда йўл қўйилган камчи-
ликлар учун биринчи ўринбосари-
га, энергетика ва уй-жой коммунал 
хўжалиги ҳамда қишлоқ хўжалиги 
бошқармаси раҳбарларига ҳайфсан 
эълон қилди.

– Якшанба куни масъул вазирлик, 
“Қазақстан темір жолы” ҰК” ҲЖ ва 

кўмир ташиш билан шуғулланувчи 
шахслар билан видеоалоқа орқали 
мажлис ўтказиб, масалани муҳокама 
қилдик. Бошқарма, туман ва шаҳар 
ҳокимлари ўз вазифаларини тегиш-
ли даражада бажармаганлиги боис 
аҳоли, иссиқхона эгалари талофат 
кўрмоқда. Шундай экан, масъул ўрин-
босар ва бошқармалар иссиқхона 
эгалари билан учрашиб, ёрдам бериш 
йўлларини кўриб чиқсин. Туман ва ша-
ҳар ҳокимлари полиция билан бирга-
ликда даллол ва олибсотарлар ишини 

назорат қилиб, қонун доирасида чора 
кўришни топшираман. Энергетика ва 
уй-жой коммунал хўжалиги бошқар-
маси “Қазақстан темір жолы” компа-
нияси билан кўмирни етказиб бериш 
юзасидан шартномалар тузсин. Биз ўз 
томонимиздан музокаралар юритдик, 
кўмир бор, вагонлар ажратишга кели-
шишмоқда. Ишни тўғри ташкил қилиш 
зарур, – деди вилоят ҳокими.

Минтақа раҳбари мутасадди раҳ-
барларга иссиқлик бериш мавсумини 
мунтазам назорат қилишни топширди.

Энергетика ва уй-жой коммунал 
хўжалиги бошқармаси раҳбари Сакен 
Далиевнинг сўзларига кўра, иситиш 
мавсуми режага мувофиқ ўтмоқда. 
Вилоятимизда 7та туман, шаҳарларда 
24та марказлаштирилган қозонхона 
ва битта электр маркази мавжуд. 

Вилоятимизда иссиқхоналар май-
дони ортиб бораётгани сабабли, 
январь ва февраль ойларига яна 139 
тонна кўмир зарурлиги аниқланди. 

Девон мажлисида ҳокимларга за-
рур бўлган кўмир миқдори бўйича 
аниқ ва тўғри маълумот бериш, аҳо-
лини кўмир билан мунтазам таъмин-
лаш учун сотувчи ва етказиб берувчи-
лар билан тегишли ишларни олиб бо-
риш юзасидан топшириқлар берилди.

Вилоят ҳокимининг 
матбуот хизмати. 

КЎМИР САВДОСИГА
НАЗОРАТ КУЧАЙТИРИЛАДИ

Туркистон шаҳрида бошпана 
шўъбасига сармоя киритишга қи-
зиқувчилар сони ортмоқда. Яқин  
келажакда замонавий мажмуалар 
кўпаяди.

Туркистоннинг уй-жой бозорига 
киришни режалаган “BI Group” хол-
динги вилоят марказида замонавий 
мажмуалар барпо этади. Замонавий 
уйларни  кредит ва давлат дастур-
лари асосида бериш масаласи кў-
риб чиқилади. 

Туркистон вилояти ҳокими Дархан 
Сатибалди мазкур холдинг  вакилла-
ри билан учрашиб, қатор лойиҳалар 
билан танишди. Зарур ўзгартириш-
лар киритиб, барпо этилган уйлар-
нинг сифатига эътибор қаратишни 
топширди. Европа брендлари билан  
ҳамкорлик қилаётган компания ва-
киллари инфратузилмага асосий 

эътибор қаратаётган ва энг сифатли 
қурилиш материалларидан фойда-
ланаётганликларини маълум қилиш-
ди. 

“Түркістан” ижтимоий-тадбиркор-
лик корпорацияси” ҲЖ шафелигида  
лойиҳани амалга ошириш масаласи 
кўриб чиқилмоқда. Янги бошпаналар 
шаҳардаги маъмурий-тадбиркорлик 
марказида қад ростлайди.

Ту р к и с т о н  в и л о я т и  ҳ о к и м и
Д. Сатибалди раислигида минтақада 
амалга ошадиган янги лойиҳалар 
билан танишиш мақсадида ҳар ҳаф-
тада йиғилишлар ўтказилмоқда. Ун-
да Туркистон шаҳри нинг  мажмуавий 
тараққиётига йўналтирилган янги 
лойиҳалар муҳокама қилинмоқда.

 Вилоят ҳокимининг
матбуот хизмати.

��Обод манзиллар шукуҳи

УЙ-ЖОЙ СОҲАСИГА
 САРМОЯ ОРТМОҚДА

Туркистон вилоятидаги сув омборлари эриган сувни қа-
буллашга тайёр. Бироқ фавқулодда вазиятларнинг олдини 
олиш учун тизимли чоралар қабул қилиш керак. Вилоят 
ҳокими Дархан Сатибалди раислигида ўтган девон йиғи-
лишида баҳорги тошқинга тайёргарлик масаласи кўрилди. 
Минтақа раҳбари ушбу муҳим масала юзасидан аниқ топ-
шириқлар берди. 

Баҳорги тошқинга тайёргарлик чора-тадбирлари ҳақида ви-
лоят Фавқулодда вазиятлар департаменти раҳбари Н. Жунусов 
маълумот берди. Тошқиннинг олдини олиш чоралари белгилан-
ган режалар асосида юритилмоқда. Сув омборлари ва дарёлар 
ҳар куни мониторинг қилинмоқда. Ҳозирги кунда сув омборла-
рининг тўлиши ўртача 30-35 фоизни ташкил этиб,  дарёлардаги 
сув ҳажми ўртача даражадан пастроқ оқмоқда. 2022 йилда ол-
дини олиш тадбирларига жами 462 млн. тенге ажратилиб, тош-
қинга қарши муҳандислик ишлари бажарилди. 1218 чақиримдан 
иборат 680та ариқ ва канал тозаланиб, 1 минг чақиримга яқин 
каналлар механик тозалашдан ўтказилди. Зарур инерт мате-
риаллар ва қоплар захираси тайёрланган.

Вилоятда жами 41та сув омбори (республика аҳамиятига 
молик – 16та, вилоят аҳамиятига молик – 5та, туман аҳамия-
тига молик – 15та, хусусий мулк кўринишида – 5та) ва 12та 
ҳовуз мавжуд. Уларнинг аксарияти 1932-1970 йиллар орасида 
фойдаланишга топширилган. Вилоят Фавқулодда вазиятлар 
департаменти раҳбари Бўган, Қапшағай, Қўсқўрған, Майдантал, 
Ирмақ-ўзен, Рабат, Аччиқ, Қўчқор ота (Абай ) сув омборлари ва 
Қараспан сув тўғонининг эскирганини айтди. 

Минтақа раҳбари масъул ўринбосари ва барча туман, шаҳар 
ҳокимларига ваколатли муассасалар билан биргаликда ҳудуд-
лардаги хавфли участкалар ва гидротехника қурилмаларини 
ўрганишни, зарур чора-тадбирлар қабул қилишни топширди . 

Вилоят ҳокимининг матбуот хизмати.

  Д. САТИБАЛДИ: 

“ТОШҚИННИНГ ОЛДИНИ
 ОЛИШ УЧУН ТИЗИМЛИ 

ЧОРАЛАР ЗАРУР”

Вилоят ҳокими Дархан Са-
тибалди минтақада маданият 
ва спорт иншоотларини кў-
пайтириш, аҳолининг маъ-
навий салоҳиятини ошириш 
йўналишидаги ишларни жон-
лантириш юзасидан топши-
риқлар берган эди. Бу борада 
чекка қишлоқларга алоҳида 
эътибор қаратилмоқда.

Шу муносабат билан, вилоят 
ҳокими ўринбосари Бейсенбай 
Тажибаев Жетисай туманидаги 
маданият, спорт, таълим ин-
шоотларини оралади. 

Вилоят ҳокимининг ўринбо-
сари дастлаб Қурманбек Жан-
дарбеков номидаги Жетисай 
драма театрига бориб, театр 
ходимлари билан учрашди, 
уларнинг фикрига қулоқ тут-
ди. Улар театр қурилганидан 
буён таъмирланмагани, иси-
тиш тизимидаги муаммолар 
узоқ йиллардан буён ечимини 
топмаётганини айтишди. Уч-
рашувда театр репертуарини 
янгилаш, ёшларни ишга жалб 
этиш масалалари кўтарилди. Б. 
Тажибаев театрни таъмирлаш 
бўйича лойиҳа-смета ҳужжати 
тайёрланишини маълум қилди. 

Шундан сўнг, ҳоким ўрин-
босари “Жетисай” туман мар-
казлаштирилган кутубхоналар 
тизими”да кутубхоначилар би-
лан учрашиб, унинг фаолияти 
билан яқиндан танишди. Муас-
саса ходимлари кутубхонанинг 

таъмирталаб эканлигини ай-
тишиб, ҳоким ўринбосаридан 
ёрдам сўрашди.

Б. Тажибаев бошчилигидаги 
бир гуруҳ мутасадди раҳбар-
лар Жетисай шаҳридаги “Сир-
дарё” спорт мажмуасининг мод-

дий базаси билан танишишди. 
Янги қишлоқ округидаги “Зу-
вайда ана” болалар боғчаси-
нинг фаолияти билан танишган 
Туркистон вилояти ҳокимининг 
ўринбосари мактабгача таълим 
муассасаларига қўйиладиган 

талаблар ва уларга кўрсати-
лаётган давлат ғамхўрлиги ҳа-
қида атрофлича ахборот берди.

Вилоят ҳокимининг 
матбуот хизмати.

��Янги Қозоғистонни бирга қурамиз

ИЖТИМОИЙ СОҲАЛАР
ДОИМИЙ ЭЪТИБОРДА

 ҲОСИЛДОР  БОҒЛАР
 МАЙДОНИ ЯНАДА 

КЕНГАЯДИ
Тўлебий туманининг боғбонлари томо-

нидан барпо қилинаётган интенсив боғлар 
бугунги кунда нафақат оилалари даромади-
нинг  ошишига, фаровонлигига, балки вилоят 
иқтисодиётининг  юксалишга ҳам хизмат қил-
моқда.

Кемақалған қишлоқ округида ҚМШ (қишлоқ 
матлубот ширкати) 1,5 млн. кубометрли сув 
омбори барпо этгандан  буён  соҳибкорлар ҳар 
йили 25-30 гектаргача пакана ва ярим пакана 
мевали боғларни барпо этишмоқда. Ҳозир боғ-
ларнинг умумий майдони 186 гектарни ташкил 
қилади. Келгуси йил яна 25 гектар интенсив 
боғ барпо этиш режаланмоқда. Боғдорчилик 
лойиҳасининг смета баҳоси 850 млн. тенге, йил 
сўнггигача қўшимча  700 млн. тенге ажратилади. 
Италиялик сармоядорлар ҳисобидан консерва 
заводи қурилади. 

–  Собиқ Иттифоқ даврида  боғбонларимиз 
етиштирган олма ҳосилини териб олишга ишчи-
лар улгуролмагани учун шаҳарликлар ҳашарга 
чақирилган, – дейди туман ҳокими ўринбосари С. 
Дуйсебаев. – Тажрибали боғбонлар туманда  ҳо-
зир ҳам етарли. Улар туманнинг боғдорчилик би-
лан боғлиқ бўлган довруғини тиклаш ҳаракатида. 
Давлат раҳбари 2025 йилгача «ақлли» қишлоқ 
хўжалиги учун автоматлаштирилган тизимлар ва 
технологияларни оммалаштиришни топширди. 
Бу туманда боғдорчиликни ривожлантиришни 
янги босқичга кўтаради. Аҳолининг йилдан йилга 
кўпайиб бораётганини, сув, электр энергияси ва 

бошқа табиий захираларимизнинг чекланганли-
гини инобатга олсак, «ақлли» қишлоқ хўжали-
гининг аҳамияти нақадар  юксаклигини  англаб 
етамиз. 

ФУҚАРОЛАР
ҚАБУЛИ:

МУАММО ВА ЕЧИМ

Тўлебий тумани ҳокими Т. Телғараев  мас-
лаҳат депутатлари, “AMANAT”  партиясининг 
туман филиали вакиллари, соҳа раҳбарлари 
иштирокида фуқароларнинг шикоят ва арзла-
рини тинглади.

 Қабулга келган А. Исабаев қишлоқда  мол 
йўқолаётгани, ўғриларни қўлга олишда полиция  
ожизлик қилаётганини айтса, А. Аширбаев ва А. 
Спабековлар электр, йўл ва сув масаласини ҳал 
этиш  ҳали-ҳануз пайсалга солиб келинаётгани-
дан арз қилишди.

Улар кўтарган муаммолар бўйича ҳам тегишли 
чоралар белгиланди. 

С. Алтаев Кўксаёқ овулида уяли телефон ком-
паниялари антенналарини одамлар истиқомат 
қилаётган жойларга яқин ўрнатаётгани ва улар-
нинг инсон саломатлигига таҳдид солаётганидан 
ташвиш билдирди.

Болалар уйида тарбияланган А. Қудиярова 
ёлғиз  боласи билан турар-жой тополмай қийна-
лаётганини айтди. Партия  етакчилари бу маса-
лада ҳам ёрдам берилишини маълум қилишди. 

Шу кунги қабулга 30 одам келди, кўтарилган 3 
масала ер, 10таси уй-жой, 2таси таълим, 12таси 
ичимли сув, йўл, газ, электр  муаммоларига оид 
бўлди. 3та масала шу  ернинг ўзида ҳал этилди. 

Шунингдек, қабулда Н. Қаржаубаевнинг сув 
таъминоти юзасидан аризаси кўрилиб,  мутасад-
диларга топшириқлар берилди. 

  Учрашувга олис қишлоқлардан ҳам муам-
моси ҳал бўлмаётган одамлар етиб келишди ва  
ушбу фирқанинг ҳақиқатан ҳам халқ  учун қайғу-
радиган ягона  партия эканлигига амин бўлишди.

Тўлебий тумани ҳокими қабулига кириш иста-
гидаги фуқаролар 8(72547)6-13-70 телефон рақа-
ми орқали  мурожаат қилишлари мумкин. 

 ФАХРИЙЛАР ДОИМО 
ЭЪЗОЗДА

Тўлебий тумани ҳокими  Т. Телғараев  ту-
ман фахрийлар кенгаши вакилларини қабул 
қилди. Учрашувда ҳоким кенгаш аъзолари би-
лан танишиб, нафақадаги фуқароларни  иж-
тимоий жиҳатдан қўллаб-қувватлаш ва бошқа 
қатор долзарб муаммолар билан қизиқди.

Тадбирда кенгаш раиси Атирхан Шинғисбаев 
ташкилот фаолияти, келгуси режалари ҳақида 
фикр юритиб, кўрсатилаётган ёрдам  учун ма-

ҳаллий ижро органларига миннатдорчилик бил-
дирди. 

– Бугунги маънавий ижтимоий ҳаётимизни 
фахрийларимизнинг фаол иштирокисиз тасаввур 
қила олмаймиз. Улар билими, ҳаётий тажрибаси-
ни  ёшларга ўргатиш билан бирга, ҳар жиҳатдан 
ўрнак бўлишмоқда. Зеро, ниятимиз битта – юрти-
миз тинч, осмонимиз мусаффо, дастурхонимиз 
тўкин, мамлакатимиз иқтисодиёти ва равнақи 
барқарор бўлсин, – деди у. 

Туман раҳбари келажак авлод  тарбияси учун 
масъулиятни ҳис қилиб, бор имкониятини ишга 
солаётган фахрийлар кенгаши вакилларига мин-
натдорчилик билдирди. 

– Юртимизда ёшлар каттага ҳурмат, эътибор 
ва ғамхўрлик руҳида тарбияланмоқда. Кекса 
авлод бошлаган ишларни давом эттириш, хал-
қимизнинг эзгу мақсадларга етиши учун муносиб 
фарзанд бўлиб яшашга тайёрманми, деган фикр 
уларнинг қалбидан яна бир бор ўтадиган бўлса, 
ўйлайманки, бундай руҳ ва кайфият, шубҳасиз, 
жамиятимизни тараққиёт сари етаклайди, – деди 
Т. Телғараев. 

                
                                                Б. ДЎСМАТОВА.

 ��Янги Қозоғистонни бирга қурамиз

Юнон-рим кураши бўйи-
ча қозоғистонлик биринчи 
Олимпия чемпиони, собиқ 
 СССРда хизмат кўрсатган 
спорт устаси ва Қозоғистон 
ССРда хизмат кўрсатган му-
раббий Жақсилиқ Ушкемпи-
ровнинг ўғли Елдўс Жақсили-
қули, унинг яқинлари, дўстла-
ри Тўлебий туманига махсус 
ташриф буюришди.

Ж а қ с и л и қ  Уш к е м п и р о в 
спортдаги фаолиятини якунла-
гач, тадбиркорлик билан шу-
ғулланди, ўз хўжалигини очиб, 
100 одамни доимий иш билан 
таъминлади. 2017 йилда таниқ-
ли қозоқ спортчиси «Қозоғистон 
Меҳнат Қаҳрамони» унвони ва 
“Құрмет” ордени билан тақдир-
ланди. Машҳур полвон 69 ёши-
да вафот этди.

Ҳаётда ҳалол меҳнати билан 
ўчмас из қолдирган Жақсилиқ 
Ушкемпировнинг номи спорт 
мажмуасига берилди. Унинг 
очилиш маросимида туман ҳо-
кими Т. Телғараев сўзга чиқиб, 

спорт ихлосмандларини шо-
диёна билан қутлади, меҳмон-
лар машҳур полвон номидаги 
спорт мажмуасида самбо ва 
дзюдо билан шуғулланаётган 
болаларнинг чиқишларини то-

моша қилишди. Сўнг туман Ма-
даният уйида қозоқ курашчиси 
хотирасига бағишланган учра-
шув ўтди. 

Б. ДЎСМАТОВА.

Бу ҳақда Қозоғистон Қиш-
лоқ хўжалиги вазирлиги-
нинг Халқаро ҳамкорлик ва 
сармояларни рағбатланти-
риш департаменти дирек-
тори ўринбосари Искандар 
Мухлисов Озарбайжонда ўт-
ган минтақавий семинарда 
маълум қилди.

Унинг сўзларига кўра, қўш-
ма лойиҳалар Марказий Осиё, 
Озарбайжон ва Туркия мам-
лакатларида озиқ-овқат маҳ-
сулотлари исрофини озайти-
риш, шунингдек, иссиқхона 

газлари чиқиндиларини озай-
тириш мақсадида қўй-эчки 
боқиш самарадорлигини оши-
ришга қаратилган.

– Ушбу мақсад ва вазифа-
ларнинг барчаси 2021-2025 
йилларда Агросаноатни ри-
вожлантириш миллий лойи-
ҳасида ҳам ўз ифодасини 
топган. Қозоғистонда 14та ло-
йиҳа амалга оширилган, 11та 
лойиҳа бўйича ишлар олиб 
борилмоқда. Лойиҳалар 35,9 
миллион долларлик бюджет 
билан турли соҳаларни қам-

раб олади. Ҳамкорлар – Дунё-
вий экологик жамғарма, Жа-
ҳон банки, Яшил иқлим жам-
ғармаси ва бошқалар, – деди 
И. Мухлисов.

Тадбирда Қозоғистон то-
монидан Экология вазирли-
гининг Республика ўрмон се-
лекцияси ва уруғчилиги мар-
кази директори Алиби Ғазиз, 
шунингдек, БМТ Озиқ-овқат 
ва қишлоқ хўжалиги бўйича 
агентлигининг Қозоғистондаги 
минтақавий вакили Жанил Бў-
заева иштирок этди.

ЯШИЛ  ИҚТИСОДИЁТ 
ИСТИҚБОЛЛАРИ

ҚОЗОҒИСТОНДА ЯШИЛ ИҚТИСОДИЁТГА ЎТИШ 
УЧУН ҚАНДАЙ ЧОРАЛАР КЎРИЛМОҚДА?

ҚР Бош вазири Алихан Смаилов раислигида Қо-
зоғистон Республикаси Президенти қошидаги яшил 
иқтисодиётга ўтиш борасидаги Кенгаш мажлиси ўтди.

Экология ва табиий захиралар вазири Зулфия Сулей-
менова яшил иқтисодиётга ўтиш борасида кўрилаётган 
чора-тадбирлар юзасидан маълумот берди.

– Ҳар йили Халқаро яшил технологиялар ва сармоявий 
лойиҳалар маркази яшил технологияларни жорий этиш, 
яшил сармояларни жалб қилиш бўйича анжуман ўтказади. 
Париж келишувига мувофиқ, ҳар бир давлат атроф-муҳит 
ва ижтимоий-иқтисодий вазиятни яхшилаш учун зарур 
экологик андазаларни жорий қилиши шарт. Қозоғистон 
янги экологик кодекс асосида энг илғор технологияларни 
жорий этишга интилмоқда. Биз Европа Иттифоқи, Россия 
Федерацияси ва Жануби-Шарқий Осиё мамлакатлари 
тажрибасини ўрганамиз, – деди у.

Вазирнинг таъкидлашича, қозоғистонлик ва халқаро 
экспертлар жамғармаси яшил иқтисодиётга ўтиш ва энг 
илғор технологиялар тамойилларини муҳокама қилмоқда.

«Қозоғистон экологик ташкилотлар ҳамжамияти» раи-
саси Айгул Соловьева «Яшил кўприк» дастури, Индустрия 
ва инфратузилмавий тараққиёт вазири Марат Қарабаев 
2020-2025 йилларга мўлжалланган яшил дастурлар иж-
роси, Жамбил ва Ғарбий Қозоғистон вилоят ҳокимлари 
минтақаларда экологик аҳволни яхшилаш ва яшил иқ-
тисодиётни тараққий эттириш масалаларида маъруза 
қилишди.

Тадбирда яшил иқтисодиётни таъминловчи, юртимизда 
БМТнинг 2030 йилгача барқарор тараққиёт лойиҳасининг 
амалга оширилиши масалалари ҳам муҳокама қилинди.

Кенгашда 2023 йил режаси тасдиқланди ва галдаги ва-
зифалар белгиланди.

***
Алмати вилоятидаги “Қайнар-АКБ” заводида акку-

мулятор батареяларини ишлаб чиқарувчи янги корхо-
на ишга туширилди.

«Янги технологик линия атроф-муҳитга салбий таъсир-
ни камайтиради, чунки у маҳаллий тозалаш фильтрлари 
билан жиҳозланган», дейилади матбуот хизмати хаба-
рида. Мутахассисларнинг фикрига кўра, янги линиянинг 
ишга туширилиши ишлаб чиқариш қувватини йилига 3,7 
миллион батареяга етказиш имконини беради. Ҳозирги 
кунда завод йилига 2,5 миллион дона қайта қувватланув-
чи батареялар ишлаб чиқармоқда. 

Жорий йилда завод ўз маҳсулотларини сотиш дои-
расини кенгайтириб, БАА ва Италия бозорига киришга 
муваффақ бўлди. Завод Хитой ва Европа бозорларини 
ўзлаштириб, сотув ҳажмини йилига 3,7 миллион донага 
етказишни ва янги стационар батареялар ишлаб чиқариш-
ни режалаштирмоқда.

             Хабар 24.

СПОРТ  МАЖМУАСИ 
ОЧИЛДИ

��Юртимиз бўйлаб

БҰЛ ҮШІН НЕ ҚАЖЕТ?

Тегін дəрі-дəрмек алу үшін 
алғашқы медициналық-са-
нитарлық көмек көрсететін 
емханаға, фельдшерлік-аку-
шерлік пунктке немесе дəрі-
герлік амбулаторияға (отба-
сылық денсаулық орталығы-
на) тіркелу қажет.

Амбулаториялық жағдайда 
тегін дəрілік препараттарды 
алу үшін пациент əлеуметтік 
маңызы бар, созылмалы не-
месе қоғам үшін қауіпті ауру 
бойынша диспансерлік есепте 
тұруы тиіс.

Тегін рецепт алу үшін учас-
келік терапевтке хабарласу 
қажет.

Дəрі-дəрмекті рецепт бо-
йынша медициналық сақтан-
дыру қорымен жұмыс істейтін 
дəріханадан алуға болады. 
Дəріханалардың тізімін өз ем-
ханаңыздан білуге болады.

Дəрі-дəрмек үшін ақы тө-
леудің қажеті жоқ, дəрігер бер-
ген рецепт пен жеке куəлікті 
фармацевтке ұсыну жеткілікті.

Науқастарға жедел медици-
налық жəрдем бригадасы шық-
қан кезде, стационарды алмас-
тыратын жəне стационарлық 
жағдайда тегін дəрі-дəрмектер-
мен қамтамасыз етіледі.

 “MegaMed” клиникасы. 
Сайрам аудани.

Қарабулақ ауылы.

��Саламатты Қазақстан ��Ашық сабақ 

ТЕГІН ДӘРІ�ДӘРМЕКПЕН 
ҚАМТАМАСЫЗ ЕТУ ТУРАЛЫ НЕ 

БІЛУІҢІЗ КЕРЕК

Пəн: Қазақстан тарихы
VIII тарау. Тəуелсіз Қазақстан Республикасы.
Сабақтың мақсаты: Қазақстан мемлекеті тура-

лы алған білімін тиянақтау, мəтінмен таныстыру. 
Студенттердің логикалық ойлау қабілетін дамыту. 
Студенттердің танымдық ықыласын молайту, 
қызығушылығын, белсенділігін арттыру. Оқиғаға 
сыни көзқараспен қарап, өз пікірін еркін жеткізу 
дағдыларын дамыту. Қаншама құрбандықпен қол 
жеткен тəуелсіздігімізді құрметтей, қастерлей білу-
ге тəрбиелеу, Қазақстанның келешегі үшін аянбай 
күресуге жəне еңбек етуге баулу. 

Сабақ əдісі: Өз бетімен жұмыс.
Сабақты жиһаздау: интерактив тақта, оқулық, 

слайдтар.
Пəнаралық байланыс: Арнайы пəн.
Сабақтың барысы:
І. Ұйымдастырушы кезең: 2 мин.
ІІ. Өтілген сабақ бойынша сұрақ-жауап. 12 

мин.
ТМД елдеріндегі қазақтар туралы не білесіз?
Алыс-жақын шет елдердегі қазақтардың жағда-

йы қандай?
ІІІ. Жаңа тақырыпты өтілген тақырыппен 

баулау жəне жаңа тақырыпты түсіндіру үшін 
сұрақтар:

Дүние жүзі қазақтарының Құрылтайы қашан 
болды?

 2. Шетелдердегі қазақтардың өз Отанына 
оралуы жəне оның кейбір қиындықтары туралы не 
білесіз?

IV. Жаңа сабақ.
Өткен ғасырдың 80-жылдарының соңына қарай 

Кеңес елінде коғамдық-саяси, əлеуметтік-эконо-
микалық мəдени дамудың барлық салаларының 
тоқырауға ұшырағаны белгілі. Енді бұрынғыша өмір 
сүруге болмайтыны баршаға аян болды. Осыған 
байланысты Қазақ КСР Жоғарғы Кеңесі 1990 жылғы 
25 қазандағы Қаулысымен «Қазақ Кеңестік Социа-
листік Республикасының мемлекеттік егемендігі 
туралы Мəлімдеме» қабылдады.

Тəуелсіз Қазақстанның саяси жүйесі. Мемле-
кеттік құрылымы.

Қазақстан Республикасы Президент басқаратын 
унитарлы мемлекет. Мемлекеттік өкіметтің бірден-
бір көзі – халық. Халық өз билігін республикалық 
референдум мен еркін сайлау жөне де мемлекеттік 
органдарға делегаттар жіберу арқылы да жүзеге 
асырады. Конституция берген өкілдік шеңберінде 
мемлекет атынан халық пен Президент сөйлей 
алады.Қазақстан Республикасының Президенті 
мемлекет басшысы жəне ең жоғарғы лауазым иесі. 
Ол мемлекеттің ішкі жөне сырткы саясатының 
негізгі бағыттарын анықтайды.

Қазақстан Республикасының Конституциясы – 
Ата Заңы 1995 жылы 30 тамызда республикалық 
бүкілхалықтың дауыс беру (референдум) арқылы 
қабылданды. 

Республика Парламентіның негізгі функция-

сы – Заң қабылдау. Қазақстан Республикасының 
орындаушылық билігін жүзеге асырады, атқару-
шы органдарға басшылык етеді жəне олардың 
қызметін бақылайды. Үкіметті Президент құрады, 
ол Президент алдында жауапты жəне оған есеп 
береді. Қазақстанның тəуелсіз республика болып 
қалыптасуы кезек күттірмейтін міндет ретінде оның 
мемлекеттік нышандарын қабылдауды талап етті. 
Бүкілхалықтық талқылаудан кейін 1992 жылғы мау-
сымда Жоғарғы Кеңестің сессиясы республиканың 
жаңа Мемлекеттік Туы мен Елтаңбасын бекітті. 
Қазақстанда 130 ұлт пен ұлыс екілдері өмір сүреді. 
Сондықтан да саяси тұрақтылықты сақтауға, ұлт 
саясатына, ұлтаралық қатынастарға елімізде ерек-
ше мəн беріледі. 

Жаңа сабақты қорытындылау үшін интелектуал 
сұрақтар:

V. Оқушыларды жауаптарын тыңдап, алған 
бағаларын журналға жəне күнделік дəптеріне 
қою.

VІ. Үйге тапсырма: 
147-153 беттерді оқу жəне қысқаша конспекттеу.
“Жаса, Қазақстан!” – Əнін студенттермен орын-

дау.  
Дилшод ТАШПОЛАТОВ,

Орталық Азия медициналық 
колледжының тарих пəні оқытушысы.

Шымкент қаласы. 

Сабақтың тақырыбы: 
ҚОҒАМДЫҚ – САЯСИ САЛАДАҒЫ ӨЗГЕРІСТЕР

МАЖЛИС САЙЛОВИДА 
12 МИЛЛИОНГА ЯҚИН 
ФУҚАРО ОВОЗ БЕРАДИ

12 миллионга яқин фуқаро Мажлис сайловларида 
овоз беради. Бу ҳақда ҚР Марказий сайлов комис-
сияси раиси ўринбосари Константин Петров маълум 
қилди.

Унга кўра, сайловчилар рўйхати Марказий сайлов ко-
миссияси томонидан 2023 йил 1 январь ҳолатига кўра 
тузилди.

– Унга яшаш жойи бўйича 11 миллион 970 минг 406 на-
фар сайловчи киритилди. Сайловчиларнинг энг кўпи – 1 
миллион 177 минг 507 нафари Туркистон вилоятида, энг 
ками – 138 минг 277 нафари Улитау вилоятида рўйхатга 
олинган, – деди Константин Петров.

Қозоғистон Афғонистон халқига гума-
нитар ёрдам кўрсатиш бўйича ўз миллий 
мажбуриятларини тўлиқ адо этмоқда. Бу 
ҳақда пойтахтда ўтган матбуот анжумани-
да Ташқи ишлар вазирлиги расмий вакили 
Айбек Смадияров маълум қилди.

– 2023 йилнинг 19-20 январь кунлари 
Брюсселда Марказий Осиё давлатлари ва 
Европа Иттифоқининг Афғонистон бўйича 
махсус вакилларининг учинчи учрашуви 
ўтди. Унда иштирок этганлар минтақавий 
хавфсизлик муаммолари ва афғон халқига 
доимий ёрдам кўрсатишда мамлакатлар 
ҳамкорлигини муҳокама қилдилар, – деди А. 
Смадияров.

Шу муносабат билан у Афғонистонда 
барқарор тинчлик ва тараққиётни ҳар томон-

лама қўллаб-қувватлаш борасида келишув 
мавжудлигини таъкидлади. Бундан ташқари, 
учрашув чоғида Афғонистонда хотин-қизлар 
ҳуқуқлари ҳимоясининг ёмонлашишига оид 
масала ҳам кўтарилди.

Қозоғистон делегациясига Ташқи ишлар 
вазирлигининг махсус вазифалар бўйича 
элчиси Талғат Қалиев бошчилик қилди. Йи-
ғилишдаги нутқида у Қозоғистон Афғонистон 
халқига гуманитар ёрдам кўрсатиш бўйича 
ўз миллий мажбуриятларини тўлиқ бажари-
шини маълум қилди. 

– Шу нуқтаи назардан, Қозоғистон қишлоқ 
хўжалиги корхоналарининг БМТнинг Жаҳон 
озиқ-овқат дастури билан ҳамкорлиги қайд 
этилди. Ана шундай ҳамкорлик доирасида 
2022 йилнинг биринчи ярмида Афғонистонга 

456 минг тонна ун етказиб берилди, – деди 
расмий вакил.

Шунингдек, афғонистонлик талаба қиз-
ларнинг Қозоғистонда таълим олиши маса-
ласи кўриб чиқилмоқда.

АФҒОНИСТОН ХАЛҚИГА ГУМАНИТАР ЁРДАМ

Яқин келажакда Қозоғис-
тон ва Венгрия қатор идора-
лараро ҳужжатларни имзо-
лайди. Бу ҳақда пойтахтда 
ўтган матбуот анжуманида 
Ташқи ишлар вазирлиги рас-
мий вакили Айбек Смадия-
ров маълум қилди.

– 2023 йилнинг 26-27 январь 
кунлари Будапешт шаҳрида 
(Венгрия) Қозоғистон-Венгрия 
иқтисодий ҳамкорлиги бўйича 
ҳукуматлараро комиссияси-
нинг саккизинчи мажлиси ўта-
ди. Комиссиянинг Қозоғистон 
томони ҳамраиси сифатида 

Қозоғистон Республикаси 
Миллий иқтисодиёт ва-
зири Алибек Қуантиров 
ва Венгрия Молия вази-
ри Михай Варга иштирок 
этади. Комиссия йиғили-
шида Қозоғистон-Венгрия 
ишбилармонлар кенга-
ши йиғилишини ўтказиш 
ва қатор идоралараро 
ҳужжатларни имзолаш 
режалаштирилган. Шу 
жумладан, Қозоғистон 
Республикаси Энергети-
ка вазирлиги ва Венгрия 

Маданият ва инновациялар 
вазирлиги атом энергиясидан 
тинч мақсадларда фойдала-
ниш соҳасида кадрлар тайёр-
лаш ва ўқитиш бўйича ўзаро 
англашув меморандумини им-
золайди, – деди А. Смадияров.

АТОМ ЭНЕРГЕТИКАСИ 
МУТАХАССИСЛАРИ ТАЙЁРЛАНАДИ

ТОШКЕНТ 
ШАРТНОМАСИ 
ИМЗОЛАНДИ

Тошкент шаҳрида Иқтисодий ҳам-
корлик ташкилоти Ташқи ишлар 
вазирлари кенгашининг 26-мажлиси 
ўтди. Тадбирда Қозоғистон Респуб-
ликаси Бош вазирининг ўринбосари 
– Ташқи ишлар вазири Мухтар Тлеу-
берди иштирок этди.

– Тадбирда ташкилотга аъзо дав-
латларнинг иқтисодиёт, логистика, эко-
логия, сайёҳлик ва бошқа соҳалардаги 
ўзаро ҳамкорлиги самарадорлигини 
ошириш масалалари муҳокама қилин-
ди, – деди А. Смадияров.

Унинг гапларига қараганда, вазир-
лар кенгашининг хулосаларига кўра, 
Иқтисодий ҳамкорлик ва тараққиёт 
ташкилотининг Тошкент шартномаси ва 
бошқа қатор ҳужжатлар қабул қилинди.

НАРХ�НАВО 
ДОИМИЙ ЭЪТИБОРДА
ҚР Қишлоқ хўжалиги вазири Ербўл Қа-

рашўкеев вазирликнинг кенгайтирилган 
ҳайъат йиғилишидан сўнг пиёз нархини бар-
қарорлаштириш чора-тадбирлари ҳақида 
маълум қилди.

– 1,1 миллион тонна пиёз етиштирдик. Биз-
нинг истеъмол ҳажмимиз 315 минг тоннани 
ташкил этади. Масалан, ўтган йили 800 минг 
тонна пиёз етиштириш биз учун ҳам, экспорт 
учун ҳам етарли эди. Бу йил дунёдаги вазият 
оғир. Асосий пиёз етиштирувчи давлатлар 
турли табиий сабабларга кўра, йиллик ҳажмни 

ишлаб чиқара олмадилар. Айтайлик, Покис-
тонда муаммолар мавжуд. Ушбу мамлакат 
пиёзнинг жаҳон омбори ҳисобланган. Бир жой-
да сел, бир жойда қурғоқчилик бўлди. Бу мам-
лакатларда экспорт ҳажми кескин камайиб, 
қўшни давлатларга пиёзимизни экспорт қила 
бошладик. Ҳозир кутяпмиз, 100 минг тоннадан 
зиёд пиёзимиз бор. Бу пиёзни баҳоргача, эрта 
пишадиган пиёз етилгунча сақлаш керак. Шу 
муносабат билан идоралараро комиссия пиёз 
экспортини чеклаш тўғрисида қарор қабул қил-
ди, – деди у.

Вазир чеклаш муддати 3 ой эканлигини, бо-
зордаги вазият ўзгармаса, 6 ойгача узайтири-
лиши мумкинлигини маълум қилди.         

24.kz.

ҚОЗОҒИСТОН % БМТ: ҚИШЛОҚ ХЎЖАЛИГИ 
СОҲАСИДА ЛОЙИҲАЛАР ИМЗОЛАНАДИ

Масъул шахслар:

Ада ди – 12900 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Навбатчи муҳаррир: Зокиржон МЎМИНЖОНОВ.Бу юрт ма: 
196.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Бош муҳаррир учун – 
Муроджон

АБУБАКИРОВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 
газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Янги Қозоғистон бунёдкорлари

Саврон тумани, Чоға қиш-
лоқ округидаги “Қозоғистон 
30 йиллиги” қишлоғи ўзбек 
этномаданият бирлашма-
си раиси, нафақадор, олий 
тоифали ўзбек тили ва ада-
биёти ўқитувчиси Абдуҳа-
мид Умаров билан Мўлда 
Муса номли мактабда суҳ-
батлашдик.

Мактаб директори, доимий 
обуначимиз Шўлпан Ахме-
тованинг илтимосига биноан 
мактаб ота-оналар қўмита-
си фаол вакили Абдуҳамид 
Олим ўғли, вилоят масла-
ҳати депутати Марина Ли-
маренко ва камина 1986 йи-
ли қурилган ушбу уч қаватли 
ўқув даргоҳини туб таъмир-
дан ўтказиш хусусида ҳужжат
тайёрлаб, вилоят ҳокимлигига  
топширганимиз, масала ижо-
бий ҳал қилиниш арафасида 
эканлиги  шонли тарих. 

Аб д у ҳ а м и д а к а н и  қ у т-
луғ сана – 65 ёш шукронаси 
билан муборакбод этиб, си-
ҳат-саломатлик ва осойиш-
таликдан бошланувчи эзгу 
ниятларни баён этдик. Жа-
моат ишларида фаол бу инсон 
“Жанубий Қозоғистон” газетаси 
таҳририяти жамоаси Туркистон 
шаҳрига кўчиб келиш ара-
фасида жонкуяримиз Одил 
Меҳмонов ва мен шаҳарга ту-

таш бу қишлоқдан ижарага  уй 
қидирганимиз  ҳам  ёдимда.  

Абдуҳамид Олим ўғли 1958 
йили таваллуд топган. “Қозо-
ғистон 30 йиллиги” мактаби-
да Исохон Абдиев, Тошбой 
Аҳмедов каби  тажрибали ус-
тозлардан сабоқ олган. Мак-
табни аълога, Низомий номи-
даги Тошкент давлат педаго-
гика институтининг филология 
факультетини имтиёзли дип-
лом билан тамомлаб, меҳнат 
фаолиятини 1978 йили Шароф 
Ниёзов номли мактабда бош-
лаган. 1985 йилдан эса қадр-
дон қишлоғида, ўзи таҳсил 
олган “Қозоғистон 30 йилли-
ги” мактабида ўзбек тилидан  
дарс берган.

Давр тақозоси ва оилавий 
шароитлар туфайли Тошкент-
даги Республика рус тили ва 
адабиёти институтини сиртдан 
муваффақиятли тамомлади. 
2002 йили асли туркистонлик, 
Ўзбекистонда истиқомат қи-
лувчи филолог олим-акаде-
мик Самихон Аширбоев раҳ-
барлигида Қозоғистондаги ўз-
бек мактабларининг 8-9-синф-
лари учун “Ўзбек тили” дарсли-
гини ёзгани тарихий воқеадир. 
Мақола қаҳрамони “Ўрта аср-
лардаги Қозоғистон тарихи” 
китобини қозоқ ва рус тиллари-
дан ўзбекчага таржима қилган.

Умр йўлдоши, Муҳаббат 
Неъмат қизи ўтган йили де-
кабрь ойида  пайғамбар ёшига  
тўлди. Самарқанд савдо инс-
титутини муваффақиятли та-
момлаб, ўз соҳасида  узоқ йил-
лар самарали меҳнат қилиб, 
фахрий ҳордиққа чиққан. Қиш-
лоқдаги Фурқат номли кўчада  

1-сонли хонадонда туғилиб, 
вояга етган пири бадавлат 
аҳил оиланинг тўнғич фар-
занди Малоҳат Туркистонда-
ги А. Яссавий номидаги ХҚТУ-
нинг тиббиёт факультетини аъ-
лога тамомлаб, умр йўлдоши 
(у ҳам шифокор)  Абдулазиз 
билан дастлаб  Астана шаҳ-
рида,  айни пайтда эса Гер-
манияда тиббиёт соҳасида 
самарали меҳнат қилмоқда. 
Ўғли  Алишер тадбиркор, унинг 
умр йўлдоши Барно уй бекаси. 
Кенжа фарзанди  Фароғат  ХҚ-
ТУни тамомлаб, қишлоқда ян-
гидан барпо этилган 13-сон-
ли умумий ўрта мактабда умр 
йўлдоши Муроджон билан ёш 
авлодга таълим бермоқда. 
Тўнғичи  Суннат, кенжаси Сора 
неваралари оиланинг ёрқин 
истиқболидир.  

– Буюк бобокалонимиз, 
улуғ Абай Қунанбаев устоз 
сифатида эъзозлаган Алишер 
Навоий  асос солган ўзбек ада-
бий тилида Мустақил Қозоғис-
тонда чоп этилаётган “Жану-
бий Қозоғистон” газетаси бар-
чамиз учун қадрлидир. Ҳамма  
муштарийларга бахт-барака  
ва саломатлик  тилайман.  Мен 
ўзбек тили ва адабиёти фани-
нинг малакали муаллимлари 
Марҳамат Дадабоева, Сайёра 
Абдураимова, Сардор Рўзиев 
ҳамда Зилола Абдуҳолиқова 
каби  элга эъзозли   ўнлаб  та-
ниқли ва  тажрибали шогирд-
ларим билан ҳақли равишда 
фахрланаман, – дея суҳбати-
мизга якун ясади Абдуҳамид 
Олим ўғли.

Ш. МАДАЛИЕВ.
Муаллиф тасвири.  

Саврон тумани ҳокими Ға-
лимжан Усенбаевнинг Адаш-
жон Ғаниев раҳбарлик қилаёт-
ган Қорачиқ қишлоқ округи  
бўйича ҳисоботи ва аҳоли 
билан учрашувида табиий газ, 
ичимли сув, электр таъмино-
ти, йўл-ободончилик бораси-
да кўплаб таклиф ва режалар  
баён этилди.

Қумтийин қишлоғи муаммо-
лари ҳам қамраб олинди. Кўп 
танқидларга сабаб бўлаётган, 

шаҳардан келадиган 4 “А” йўна-
лишидаги  автобуслар  қатнови-
ни тартибга келтириш, спиртли 
ичимликлар савдосини чек-
лаш таклифлари ҳам айтилди. 
Қишлоғимиз учун энг  катта 
муаммо бўлган обикор деҳқон-
чилик масаласини ҳал қилиш-
да сув омбори  қурилиши  зарур-
лиги  ҳақида “Турон” хўжалиги  
раҳбари, таниқли  тадбиркор 
Ҳабибулла Азимов, қишлоқ ўз-
бек этномаданият бирлашма-
си раиси Мирзахон Адҳамовлар 
таклифларини туман ҳокими 

йиғилиш баённомасига киритиб, 
ёрдам кўрсатишга ваъда қилди. 

Сув омбори  қурилиши  та-
шаббуси Ҳабибулла Азимов то-
монидан Қорачиқ қишлоғи  Тур-
кистон шаҳри таркибидалиги 
пайтида бошланган, Кентов 
шаҳрига ўтганида ҳам давом 
этган, ниҳоят  Саврон тума-
ни тасарруфига ўтганида  ижо-
бий ҳал қилинишини орзиқиб 
кутаётганимиз айни ҳақиқат. 
Кўп йиллар орзу қилинган  ушбу  
масала тезроқ ечимини топса, 
нур устига нур. 

З е р о,  то ш - ш а ғ а л қ аз и б 
олиш жадал суръатларда да-
вом этаётганлиги туфайли қу-
дуқлардаги сув сатҳи тобора 
пасаймоқда. Мирзахон Адҳамов 
қўлларини дуога очиб, элга рав-
нақ, туман ҳокими Ғалимжан 
Усенбаевга  муваффақиятлар 
тилади.  

Қодир АҲМЕДОВ,
Туркистон вилоятининг 

ибратли фуқароси.

Тасвирларда: тадбирдан 
лавҳалар.

��Таълим

ДАРСЛИКЛАР
ЯРАТГАН  УСТОЗ

��Мулоқот

ҚОРАЧИҚДАГИ ҲИСОБОТ

1963 йил, 16 февраль рама-
зон ойининг чоршанба куни 
Аллоҳим иноятила Онамлар 
учинчи қизларини дунёга 
келтирди. Шукр... Онамлар бу 
жажжи қизалоққа  арабча сўз-
дан олинган нурли, равшан, 
жозибали маъноларини анг-
латувчи Мунаввар  исмини 
қўйдилар.

Ота-она учун фарзанднинг  
барчаси севимли. Назаримда... 
раҳматли дадамлар оналарига 
ўхшаганлиги учун... Соғинчла-
рига салгина бўлсада таскин 
берадиганлиги учун Мунаввар 
қизини айрича  яхши кўрарди...

Мунаввар синглим болалиги-
дан меҳнаткаш, покиза, ҳалол, 
ростгўй, саришта қиз бўлиб 
вояга етди.

Мунаввар синглим маҳалла-
мизнинг севимли қизи эди. Ни-
ҳоятда болажон бўлиб, уларни 
уйга олиб кирар, қарар, ювин-
тириб қўяр, кийимларини ювар, 
суяр, ҳеч оғринмасди.

Мунаввар синглим мактабни 
тугатгач, рус тили ва адабиёти 
институтида таҳсил олди, яхши 
ўқиди, староста бўлди. Кварти-
рада турди. Хонадон эгаси бўл-
миш тошкентлик ая Мунаввар 
синглим ҳалол, покиза  бўлган-
лиги учун фақат унгагина  уйига 
киришига, ҳаммомида ювини-
шига рухсат берарди.

Иккинчи курсни тугатиш ара-
фасида  Мунаввар синглимнинг 
зачет китобчаси йўқолди, ким 
шундай қилганлигини билсада, 
билдирмади, имтиҳонларгача 
тиришқоқлиги сабабли қайта-
дан зачет китобчасига баҳо-
ларини бир-бир қўйдиришга 
улгурди.

Мунаввар синглимга ошиқ-

лар, айттирганлар кўп бўлди, 
ҳатто рад жавоби берилган 
пайтларда ҳам умидларини 
узолмай кўйлак, оёқ кийим  раз-
мерларини сўраб келишаверар-
ди. Мунаввар синглим эса, чи-
ройли бўлсам ҳам  майли эдия, 
дея, жиғибийрони чиқарди. 
Мунаввар синглим истарали, 
сочлари онамларнинг сочлари 
каби узун эди. Суриштириб кел-
ганларга маҳалламиздагилар  
яхши фикрларини айтишдан 
чарчашмасди.

Тақдир экан, Мунаввар синг-
лим қўшни маҳаллага келин 
бўлди. Қайноталари Зиёвуддин 
Абдураҳмонов таниқли раис 
бўлиб, кўҳна шаҳримиз Туркис-
тонга буюк давлат арбоби Д. А. 
Қўнаев ташриф буюрганларида  
бир неча маротаба хонадонла-
рининг азиз меҳмони бўлганди-
лар...

Шундай болажон бўлган  Му-
наввар синглим фарзандли 
бўлмади... Ўзи ажрашиш ҳақида 
фикрини билдирганида жан-
нати инсон бўлган  қайнота ва 
қайноналари бунга йўл қўйиш-
мади. Мунаввар синглимнинг 
ҳалол, покизалиги учун шундай 
йўл тутишгандир балки...

Мунаввар синглим  она шаҳ-
римиздаги Ҳамза, кейинроқ 
тақдир тақозосига кўра, Ал-
мати шаҳридаги 90-мактаб-
да, Тошкент шаҳридаги 147, 
51-мактабларда, ҳозирги кунда  
қадрдон  Ҳамза мактабида иш-
лаяпти.

Мунаввар синглим қаерда, 
қайси мактабда ишламасин, ҳа-
миша ўқувчиларининг  севимли 
ўқитувчиси шарафига муяссар 
бўлди. Бундай улуғлик ҳаммага 
ҳам насиб этавермайди...

Мунаввар синглим Алма-
тида ишлаётиб, она шаҳри-
га қайтишига боғлиқ ишдан 
бўшаётганида ўқувчилари  сиз-
ни яхши кўрамиз, кетманг, дея, 
йиғлашганди. Бу ҳолни кўриб 
ҳатто мактаб директоригача  
Мунаввар синглимни ўқувчилар 
шунчалик яхши кўришларидан 
ҳайратлангандилар...

Онам ҳазратлари вафот-
ларидан сўнг... бир ҳолат кўз 

ўнгимдан кетмай қўйди... Онам-
лар намоз ўқиб бўлсаларда  
саждадан бош кўтармаётган-
ликларини пайқаб қолдим. Бу 
ҳол такрорланавергач, секин  
яқинлашдим. Онамлар саж-
дага бош қўйганча айтаётган 
эдилар... Тўкилаётган эдилар... 
Аллоҳим, ўғрини-ўғрига, ёлғон-
чини – ёлғончига, жодугўйни 
– жодугўйга гирифтор қилма-
дингми...

Йўқ... Йўқ... Бу Аллоҳга ма-
ломат эмасди... Бу нола... юрак 
йиғисини  Онамлар ўзининг 
Аллоҳига айтиб сўзлашаётган 

эди... ҳасратлашаётган эди... 
сирлашаётган эди... дилла-
шаётган эди...

Онамлардан кейин... Кейин 
эса... Бошимдан куюкли ҳодиса 
ўтди... Бу ҳолатда тушкунликка 
тушмаслигимга, синмаслигим-
га, ўнгланишимга, кучли бўли-
шимга  аввало Аллоҳ, қолавер-
са, Онам ифорлари таралган 
бирдона синглим Мунаввар, 
меҳр қўйганим китобларимнинг  
кўмаги  беқиёс бўлди... Шукр...

Ҳаж 2022. Аллоҳим... меҳ-
мони бўлишдек бебаҳо бахтни  
мушарраф этди... 70 мартадан 
ортиқроқ Ҳаж савобини бера-
диган Ҳажул Акбарни насиб 
этди... Беадад шукр...

Буюк заминда  чин тилаклар  
бисёр бўлди. Каъбатуллоҳда, 
Муҳаммад Саллоллоҳу Алай-
ҳис Вассалам равзаларида кўз-
да ёш билан тилагимни айтар-
дим... Такрор ва такрор тўкилиб 
айтардим... Аллоҳим... Отамдан 
қолган, Онамдан қолган ёд-
горим...Мунаввар синглим... 

жон синглимнинг умрини узоқ 
қилгин, саломат қилгин, Ўзинг 
тақдирдош қилган умр йўл-
доши Қурбонали билан қўша  
қаритгин, эсон-омон  нафақага  
чиқаргин, роҳатини кўрсатгин, 
орқамда  қолдиргин ...

Ихлосли тилакларимни  мус-
тажоб айла, насиб эт... Амийн 
Йа Раб Ал Амийн...

Сарвар ТЎРАБЕКОВА.
Туркистон шаҳри.

ОНАМДАН ҚОЛГАН ЁДГОРИМ

Жанубий Қозоғистон саноат ва инновация коллежи – Сай-
рам туманидаги мустаҳкам моддий базага эга таълим муас-
сасасидир. Мазкур коллеж биринчилардан бўлиб, дуал таъ-
лим тизимини жорий этган муассасалардан бири сифатида 
минтақа ва Республикада тан олинган. 

Коллеж ўн икки йилдан зиёд вақт давомида ёшларга сифатли 
таълим бериб, бандлигини таъминлашга ҳисса қўшмоқда. Яъ-
ни махсус таълим бозорида рақобатбардош мутахассисларни 
тайёрламоқда. Бугунги кунда 50дан зиёд муассаса билан шарт-
нома асосида ҳамкорлик қилаётган таълим масканимиз ёш 
мутахассисларга сифатли таълим бериб, битирувчиларни иш 
билан таъминлаш ҳам йўлга қўйилган.

Замонавий моддий базага эга ўқув ўрни – чекка ҳудудлардан 
келган талабаларни ётоқхоналар билан ҳам таъминлайди. Ётоқ-
хона 120 нафар талабага мўлжалланган.

Талабаларимиз таълим, фан, спорт, маданият, амалиёт бў-
йича туман, вилоят, республика миқёсида танилмоқда, бундан 
фахрланамиз. 

Ишонамизки, ёшларимиз келажакда ҳам мамлакатимиз рав-

нақи ва иқтисодиётимиз тараққиётига ҳисса қўшишда давом 
этади. Биз, сифатли таълимга содиқ бўлган, ҳали кўп довонлар-
ни енгиб ўтадиган мутахассисларни тайёрлаш борасида тиним-
сиз меҳнат қилишда давом этамиз.

Нургул НУРЕКЕНОВА,
Жанубий Қозоғистон саноат ва 
инновация коллежи директори.

��Маърифат

ЁРҚИН КЕЛАЖАК – 
СИФАТЛИ ТАЪЛИМДА

(Онам ифорлари таралган  Мунаввар  синглимнинг  қутлуғ 
60 ёш таваллудига бағишлайман)


